
DISGRIFIAD SWYDD 

TEITL Y SWYDD:   Cydgysylltydd Cymuned

MATH O SWYDD: Talu wrth ennill (PAYE), (byddwch yn un o weithwyr Citrus Arts a chan hynny 
y cwmni fydd yn gwneud y cyfraniadau treth ac Yswiriant Gwladol ar eich 
rhan)

ORIAU: 15 awr/ 2 ddiwrnod yr wythnos (0.4 cyfwerth â llawn-amser)

PATRWM GWEITHIO: 2 ddiwrnod yr wythnos i’w trafod. 
Gofyn peth hyblygrwydd ar gyfer gwaith dros y Sul/gyda’r nos o bryd i’w 

gilydd

 HYD Y CYTUNDEB: 12 mis gyda golwg ar ei estyn 

CANOLFAN:                Neuadd Trehopcyn, Pontypridd CF37 2RA 

TROSOLWG AR CITRUS ARTS

Rydym yn un o gyrff blaenllaw Cymru ym maes Celfyddydau a Syrcas Awyr Agored ac 
rydym yn enwog am gyflenwi prosiectau beiddgar ac uchelgeisiol o’n cartref yng 
nghymoedd y De. Mewn hen adeilad capel ar dir glofa segur mae ein canolfan a 
down ag ethos syrcas deithiol i’n cymuned i wneud creadigedd yn rhan o fywyd pob 
dydd.

Taniwn greadigedd i gysylltu ein cymuned â hunan, â ni ein gilydd ac â’r tir drwy 
lunio profiadau trawiadol ar y cyd. Yn Citrus rydym yn ysbrydoli, yn uwchsgilio, yn 
meithrin hyder, yn creu medrusrwydd a chyfle, ac yn dwyn y gymuned ynghyd. 

Mae ein gwaith yn ymgysylltu â phob cenhedlaeth, a’i bwyslais yn neilltuol ar sut y 
gall prosiectau creadigol ddod â gwahanol genedlaethau at ei gilydd. Rydym yn 
rhedeg dosbarthiadau syrcas wythnosol i blant a phobol ifanc 4-18 oed, 
dosbarthiadau ymarfer i oedolion a sesiynau cymuned gyda’n henwyr.

Rydym hefyd yn rhedeg rhaglen hyfforddi i bobol 18-30 oed sydd heb fod mewn 
addysg, gwaith na hyfforddiant, o’r enw Cywion Celf sydd wedi cyflenwi rhai o’r 
mentrau artistig mwyaf llygad-dynnol ac amlycaf eu lle yng Nghymru dros yr ychydig 
flynyddoedd aeth heibio.

Prif Ddiben y Swydd:

Mae’r Cyfarwyddwyr Gweithredol a Chreadigol yn chwilio am gydweithredwr creadigol newydd ac 
egnïol i gryfhau ein perthynas a’n hymgysylltu â chymunedau lleol a chreadigol.

Yn y swydd yma, bydd y Cydgysylltydd Cymuned yn llunio rhaglen ac yn ei rhoi ar waith—gyda 
chefnogaeth uwcharweinwyr—i feithrin cysylltiadau ystyrlon, i ddyfnhau ymgysylltu â’r gymuned, 
ac i feithrin perthynas â phobol leol, grwpiau cymuned a chyrff y mae eu gwaith yn cydredeg â’n 
gwaith ninnau.

Bydd y Cydgysylltydd Cymuned yn cydweithredu’n glòs â’r gymuned i lunio rhaglenni, 
partneriaethau a mentrau creadigol newydd. 

Bydd un agwedd allweddol ar y swydd yma ynghlwm â chyfrannu i’r uwcharweinyddiaeth 
ddirnadaeth a phethau wedi’u casglu o’u hymwneud â’r gymuned, cefnogi monitro a phwyso a 
mesur ymdrechion, a chynorthwyo gyda chynigion codi arian.

Yn anad dim, hanfod y swydd yma yw dwyn pobol ynghyd a phleidio syniadau creadigol, lle bynnag 
y dônt i’r fei. 

Gobeithio y bydd y cyfle hwn yn ymrymuso’r ymgeisydd llwyddiannus i dyfu fel ymarferwr, 
hwyluswr ac arweinydd creadigol.

Mae’r cyfrifoldebau a’r tasgau yn y swydd yma o raid yn eang, fodd bynnag mae Citrus yn 
rhagweld y bydd yr ymgeisydd llwyddiannus yn gweithio ochr yn ochr â staff sydd yma eisoes i 
ganfod prosiectau blaenoriaethol ymhlith y meysydd gwaith hyn ac yn eu datblygu yn eu trefn, 
dros amser.

Cyfrifoldebau 
Bydd yr ymgeisydd llwyddiannus yn ysgwyddo’r cyfrifoldebau a ganlyn, gyda datblygu cynllun 
blaenoriaeth gydag uwcharweinwyr ar ddechrau’r swydd:

Rhaglen

 Arwain ar syniadau o ran datblygu mentrau cydweithredu cymunedol drwy’r flwyddyn gron, 
yn meithrin ymgysylltu ystyrlon a phartneriaethau creadigol. 

 Cyflenwi y mentrau hyn, gydag ymorol bod Citrus yn dal i fod yn gysylltiedig i’r carn â 
chymunedau lleol a chreadigol.

 Cyd-greu rhaglenni arloesol ochr yn ochr ag aelodau o’r gymuned, yn llunio syniadau sy’n 
adlewyrchu gweledigaethau a dyheadau ar y cyd.

 Canfod a throsglwyddo i’r uwcharweinwyr ofynion allweddol er mwyn llwyddo, gan gynnwys 
cyllido, adnoddau, staffio a chefnogaeth ychwanegol. 

Strategaeth

 Rhoi ar waith brosesau mesur safadwy a chefnogi ymdrechion gwerthuso i ymorol am 
benderfynu effeithlon a gwybodus.

 Creu cyfleoedd i aelodau o’r gymuned gael profiadau creadigol a diwylliannol allanol mewn 
digwyddiadau byw.

 Canfod a datblygu llwyfannau i roi stondin i waith y corff ac amlygu cyfraniadau cyfranogwyr 
mewn digwyddiadau allanol.

 Cyfrannu at strategaeth y cwmni, yn neilltuol o ran llunio a chryfhau ymgysylltu â’n 
cymunedau.

 Ehangu presenoldeb allanol y corff drwy ymateb i ymholiadau’r gymuned a chwilio cyfleoedd 
newydd i gydweithio.

Cyffredinol

 Cymryd rhan mewn cyfarfodydd prosiectau a Chwmni yn ôl y gofyn.

 Cynrychioli Citrus Arts mewn dull proffesiynol a chadarnhaol, gan weithredu er ei les bob 
amser.

 Adrodd unrhyw bryderon ynghylch diogelu yn ddi-oed i’r Cyfarwyddwr Gweithredol, gydag 
ymorol am gydymffurfio llawn â Pholisi a Chanllawiau Diogelu Citrus Arts.

Nid yw’r rhestr hon o gyfrifoldebau yn gynhwysfawr, ac mae’n bosib y bydd gofyn i’r Cydgysylltydd 
Cymuned ysgwyddo dyletswyddau dros ben yn ôl yr angen, fel y gwêl yn dda y tîm arwain. A 
ninnau’n gorff egnïol yn gweithio ym maes Celfyddydau a Syrcas Awyr Agored, mae gallu 
ymaddasu ac ymagwedd hyblyg at waith yn hanfodol i’r ffordd mae Citrus yn gweithredu. Fodd 
bynnag, rydym yn ymroddedig i feithrin gweithle cynhwysol a chefnogol sy’n parchu anghenion, 
cryfderau a chyfyngiadau unigolion.

Tâl ac amodau:

 Cyflog o £30,000 cyfwerth â llawn amser (pro rata 0.4 cyfwerth â llawn amser). 

 Mae hyn gyfwerth â £12,000 y flwyddyn cyn trethu.

 Cyfraniadau pensiwn y cyflogwr (NEST).

 25 diwrnod o wyliau (pro rata) ac 8 Gŵyl Banc (lle bônt ar ddiwrnodiau gwaith).

Mae’r manteision a’r gefnogaeth dros ben rydym yn eu cynnig yn cynnwys:

 Cyfleoedd hyfforddi a datblygiad proffesiynol wedi’u haddasu at eich anghenion i’ch cefnogi i 
dyfu yn y swydd.

 Amgylchfyd gweithio diogel, cynhwysol a theg lle mae holl aelodau’r tîm yn teimlo’n 
werthfawr.

 Mentora i arwain eich datblygiad a dilyniant eich gyrfa. 

 Tocynnau braint i ddigwyddiadau a sioeau pryd bynnag y bo modd.

 Cefnogaeth ariannol at gostau mynediad, ar gael ar gais.

 Sosials cwmni a theithiau i’r maes i feithrin cysylltiad ac ysbrydoliaeth tîm.

GWIRIAD Y GWASANAETH DATGELU A GWAHARDD (DBS):  
Mae penodiad i’r swydd hon yn eithriedig o’r Ddeddf Adsefydlu Troseddwyr ac mae’n amodol ar 
wiriad DBS Manylach. 

ATEBOL I’R: Cyfarwyddwr Creadigol  

Y GYMRAEG: Mae medrau yn y Gymraeg yn ddymunol ac ymroddiad i’w dysgu, os nad ydynt 
gennych eisoes, yn hanfodol.

DIOGELU: 
Mae Diogelu Plant ac Oedolion yn flaenoriaethau allweddol i Citrus Arts. Mae’n amcan gennym 
gefnogi plant ac oedolion sy’n wynebu risg i fod mor ddiogel ag y gallant ac i gyflawni eu potensial. 
Mae’r cyflogwyr a’r gweithwyr i gyd yn gyfrifol am chwarae eu rhan yn llesiant, diogelwch ac 
amddiffyn plant ac oedolion sy’n wynebu risg. Hyfforddir y cyflogwyr a’r gweithwyr i gyd hyd at 
safon dderbyniol diogelu ac mae’n ddyletswydd arnynt gyflawni eu cyfrifoldebau personol o ran 
diogelu.

Gofynion y swydd Hanfodol/ 
Dymunol 

Dull Asesu  

Profiad:

 Profiad proffesiynol neu wirfoddol yn sectorau’r 
celfyddydau a/neu gymuned.

 Ymwneud â datblygu a rheoli prosiectau yn y 
celfyddydau neu’r gymuned, cyfrannu at lunio, rhoi 
ar waith a chyflenwi mentrau (profiad arwain heb 
fod yn hanfodol).

 Profiad uniongyrchol yn gweithio gyda grwpiau 
cymuned a ymyleiddiwyd, yn meithrin ymgysylltu a 
chynhwysiant.

Hanfodol 

Hanfodol

Dymunol

Cais 

Cais

Cais/cyfweliad os nad yw 
wedi’i ddangos 

Gwybodaeth, Sgiliau a Chymwysterau: 

 Sgiliau trefnu a chynllunio rhagorol a gallu profedig 
gweitho’n hyblyg a rheoli blaenoriaethau’n 
effeithiol.

 Ymroddiad i gynnal Polisi Cyfleoedd Cyfartal Citrus a 
meithrin amgylchfyd cynhwysol.

 Hyfedredd yn y Gymraeg ar lafar ac ar bapur…

 Barodrwydd i ddysgu Cymraeg sylfaenol. 

 Sgiliau TG sylfaenol a llythrennedd cyfrifiadurol.

Hanfodol 

Hanfodol 

Dymunol

Hanfodol 

Hanfodol 

 
Cyfweliad

Cyfweliad

Cais

Safon y Gymraeg yn y 
Cais 
Cais/cyfweliad os nad yw 
wedi’i ddangos

Cyneddfau Personol:

 Prydlondeb da a sgiliau trefnu

 Galluoedd cyfathrebu effeithiol a gallu ymgysylltu’n 
effeithiol â chynulleidfaoedd amrywiol.

 Agwedd ragweithiol a chadarnhaol yn dangos 
hunangymhelliad cryf a gallu gweithio’n annibynnol 
ar yr un pryd â chymryd y cam cyntaf. 

Hanfodol

Hanfodol

Hanfodol 

Cyfweliad

Cyfweliad

Cyfweliad

Arall:

 Cydnawsedd â chenhadaeth, gweledigaeth a gwaith Hanfodol Cyfweliad

Citrus Arts.

 Ymroddiad i ddysgu a datblygu parhaus, cofleidio 
syniadau a safbwyntiau newydd.

Hanfodol Cais 

Sut i wneud cais:
Anfonwch eich CV a llythyr eglurhaol at beth@citrusarts.co.uk Cofiwch ymorol eich bod, rhwng 
eich CV a’ch llythyr, yn cwmpasu eich profiad perthnasol, pam rydych yn meddwl y byddech yn 
addas ar gyfer y swydd a beth byddech chi’n ei ddwyn ati. Rydym yn croesawu ceisiadau yn 
Gymraeg, yn Saesneg neu Iaith Arwyddion Prydain. Gall eich llythyr eglurhaol fod ar bapur, ar ffilm 
neu recordiad sain.

Dyddiad terfyn 5pm ddydd Gwener 25ain Gorffennaf
--------------


